
Haitian Creole 

  
Pou Piblikasyon Imedyat: 25 oktòb 2011 

 
 

GOUVÈNÈ CUOMO ANONSE KÈK NOMINASYON NAN DIVIZYON DEPATMAN 
SEKIRITE TERITWA AK SÈVIS IJANS NEW YORK 

 
Jerome M. Hauer pral jwenn nominasyon li kòm Manm Komisyon Divizyon Sekirite Teritwa 

ak Sèvis Ijans; Steven Kuhr pral jwenn nominasyon li kòm Manm Komisyon Egzekitif 
Adjwen, epi L ap Jwenn Nominasyon sa a pou Travay kòm Direktè Biwo Jesyon Ijans. 

 
Jodi a, Gouvènè Andrew M. Como te anonse nominasyon Jerome M. Hauer kòm Manm Komisyon 
Divizyon Sekirite Teritwa ak Sèvis Ijans (DHSES), ak nominasyon Steven Kuhr kòm Manm 
Komisyon Egzekitif Adjwen DHSES. Mesye Kuhr pral travay kò Direktè Biwo Jesyon Ijans Eta a. 
 
DHSES genyen ladan Biwo Kont-Teworis, Biwo Sekirite Entènèt, Biwo Prevansyon ak Kontwòl 
Ensandi, Biwo Kominikasyon Entewoperab ak Ijans, epi Biwo Jesyon Ijans. Divizyon an responsab 
pou ede prepare ak bay repons pou teworis, pou lòt katastwòf moun lakòz ak pou katastwòf natirèl.  
 
Gouvènè Cuomo di konsa, “Depi mwen te pran fonksyon an, administrasyon an te jwenn fason 
pou ogmante efikasite ak bay rezilta pou moun Eta New York. Pa gen moun ki pi apwopriye 
pase Jerry ak Steve pou kontinye rekò sa a avèk Divizyon Sekirite Teritwa ak Sèvis Ijans New 
York. Yo se espè nan domèn yo, epi y ap pote plis eksperyans sektè piblik ak sektè prive k ap 
ranfòse operasyon nou yo, epi k ap fè ajans enpòtan sa a vin pi bon pou Nouyòkè yo. Li trè 
enpòtan pou eta nou an gen anpil eksperyans nan repons pou katastwòf ak sekirite teritwa.” 
 
Jerome Hauer di konsa, "New York se youn nan eta k ap fè anpil efò epi ki peple nan nasyon an, 
epitou sa nou dwe pran gwo responsablite. Se ta yon plezi pou mwen pou travay kòm Manm 
Komisyon DHSES, epitou mwen di Gouvènè a mèsi poutèt gwo nominasyon sa a. Mwen pa ka 
tann pou sèvi misyon divizyon an, epi pou pwoteje sekirite piblik 19 milyon rezidan ak yon 
pakèt vizitè nan gwo eta nou an.” 
 
Steven Kuhr di konsa, "Mwen kontan anpil poutèt Gouvènè Cuomo ban mwen opòtinite pou 
retounen nan sèvis piblik. Pandan administrasyon an ap rekonstwi Eta Lanpi a (New York), li 
enpòtan pou New York prepare ak pare pou jere nenpòt sitiyasyon. Mwen pa ka tann pou nou travay 
ansanm pou fè New York vin yon kote ki gen sekirite pou vizit, travay epi pou rele li lakay nou."  
 
Jerome Hauer ap pote prèske twa (3) peryòd dizan eksperyans nan sektè piblik ak sektè prive, 
pifò nan eksperyans lan te konsantre nan zòn sekirite ak jesyon ijans. Pou kounye a, Mesye 
Hauer se Direktè Jeneral Hauer Group, yon antrepriz konsiltasyon ki ofri solisyon pou jesyon 
ijans espesyalize pou kliyan piblik ak kliyan prive toupatou sou latè. Anvan Mesye Hauer te 
kòmanse Hauer Group,  li t ap travay kòm yon Ko-Prezidan pratik sekirite teritwa Relasyon 
Gouvènman Fleishman-Hillard.  

Ant ane 2002 ak 2003, li te Asistan Sekretè Pwovizwa pou Biwo Preparasyon Ijans Sante nan 
Depatman Sante ak Sèvis Sosyal Etazini, kote li te responsab pou kowòdone preparasyon 
medikal ak preparasyon sante piblik peyi a, ak repons pou ijans yo, tankou zak teworis byolojik, 
chimik ak nikleyè. Ant ane 2000 ak 2002, li te Direktè gwoup jesyon kriz ak konsekans nan 
Kroll Associates. Anvan sa, Mesye Hauer t ap travay ansanm kòm Direktè Biwo Jesyon Ijans 
nan Vil New York ant ane 1996 ak 2000.  
 
Anvan Mesye Hauer te retounen nan New York, li te Direktè Depatman Jesyon Ijans tou pou Eta 
Indiana. Pandan epòk sa a, li t ap travay nan Komite Konsiltatif Rechèch Iben ak Sekou 
Congressional Fire Caucus, ak Konsèy Konsiltatif National Institute for Urban Search and 
Rescue. Answit, Mesye Hauer te fè pati Komite National Academy of Sciences Institute of 
Medicine pou evalye Bezwen R&D pou Repons Medikal Sivil Amelyore pou Ensidan Teworis 
Chimik oswa Byolojik. Nan ane 1990, Mesye Hauer te jwenn nominasyon li kòm Prezidan 
Konsèy Administrasyon Central U.S. Earthquake Consortium, kote li t ap travay pandan yon ane. 
Ant ane 1987 ak 1989, li t ap travay nan Depatman Sèvis Medikal Ijans Vil New York—toudabò 
kò yon Direktè Adjwen, epi answit kòm yon Asistans Espesyal pou Direktè Egzekitif la.  
 
Mesye Hauer te Asosye Rechèch nan Harvard Medical School ak Longwood Area Trauma Center 
ant ane 1980 ak 1983. Ant ane 1978 ak 1980, Mesye Hauer te yon Administratè Asosye nan Rejyon 
Nòdès Sèvis San Lakwa-Wouj. Mesye Hauer te resevwa B.A. li nan New York University nan ane 
1976, epi li te resevwa M.H.S. li Nan Johns Hopkins University School of Hygiene and Public 
Health nana ne 1978, epitou pou kounye a li kandida pou yon doktora nan Cranfield University nan 
Wayòm Ini, epi li prevwa l ap vin gen tit inivèsitè sa a nan mwa desanm nan. 
 
Steven Kuhr ap travay kounye a kòm Prezidan ak Direktè Jeneral Strategic Emergency Group 
LLC, yon antrepriz konsiltasyon nan jesyon ijans ak nan sekirite teritwa, kote l ap sipèvize pwojè 
pou ajans federal, ajans leta ak ajans lokal, tankou Divizyon Sekirite Teritwa ak Sèvis Ijans Eta 
New York, Otorite Pò New York ak New Jersey, Biwo pou Moun ki Gen Andikap 
Devlòpmantal, ak Depatman Defans Etazini, ak plizyè kliyan sektè prive a.  
 
Anvan Mesye Kuhr te antre nan sektè prive a, li t ap travay nan Minisipalite Vil New York 
pandan 20 ane. Lite Direktè Adjwen pou Operasyon ak Planifikasyon pou Biwo Jesyon Ijans, 
kote li t ap kontwole pwogram pou katastwòf terib, teworis, move tan, ak defayans enfrastrikti 
enpòtan. Li t ap travay tou kòm Chèf ak Kaptenn Divizyon Operasyon Espesyal EMS nan 
Depatman Ponpye Vil New York.  
 
Mesye Kuhr te ekri ak prezante konferans sou jesyon ijans ak sou sekirite teritwa toupatou nan 
lemonn. Li t ap anseye nan Emergency Management Institute FEMA ak nan Depatman  Defans 
Etazini kòm yon manm adjwen gwoup pwofesè. Li gen yon B.S. nan Administrasyon Jesyon 
Ijans nan State University of New York, epi li pral gen yon M.S. nan Jesyon Sekirite Teritwa nan 
Jesyon Sekirite Teritwa nan Long Island University. Li te gradye kòm yon para-medikal nan 
Albert Einstein School of Medicine. 

